
GOUVÈNÈ CUOMO DISKITE SOU PREPARASYON SEKIRITE JOUNEN ELEKSYON 

AN NAN ETA NEW YORK 

 
 
Pi bonè jodi a nan yon evènman nan Brooklyn, Gouvènè Cuomo te diskite sou mezi 
New York te pran pou asire sekirite Nouyokè yo pandan y ap prepare pou Jounen 
Eleksyon an le 8 novanm.  
 
Men yon transkripsyon enpekab kòmantè Gouvènè Cuomo yo bay jounalis yo: 
 
Jounalis: Gouvènè, sous FBI yo ap di gen yon posiblite yon menas tèrifyan ki soti nan 
al-Qaida pou twouble eleksyon yo. Mwen devine y ap eseye frape jounen anvan 
eleksyon an, swa nan New York, Texas oubyen Virginia. Ki reyaksyon w e kisa w ap fè? 
 
Gouvènè Cuomo: Bon, mwen pa vle konfime okenn rapò FBI, men, sètènman nou nan 
koòdinasyon ak konsiltasyon total ak Otorite Federal yo e nou deja nan eta gwo alèt 
pou Jounen Eleksyon an, alò nou genyen plis polis, plis gad nasyonal eta a, plis sòlda 
an fonksyon ke jamè oparavan. N ap koòdone ak NYPD a, alò gen bon nouvèl ak move 
nouvèl. Move nouvèl yo sèke New York se souvan yon menas, bòn nouvèl la sèke n ap 
viv ak sa depi yon deseni kounye a, e nou prepare pou li, e nou fòme pou li, nou pran 
tout menas oserye, alò n ap prepare e n ap prè.  
 
Jounalis: Kisa w panse sou ide ki di gen tèworis k ap chèche enfliyanse eleksyon 
Ameriken an, Eleksyon Prezidansyèl la, men eleksyon Lachanm ak Sena a tou?  
 
Gouvènè Cuomo: Ou konnen, Marcia, Mwen panse sa se mond n ap viv ladan l 
kounye a. Li te diferan ven tan anvan, li te diferan 30 an anvan, men New York Jodi a, 
ou se yon sib entènasyonal, ou genyen gwoup tèworis ki se gwoup èn e y ap travay 24 
sou 24. Mwen panse se yon nouvo reyalite e si yo gen yon opòtinite pou kreye dezòd, y 
ap fè sa. Y ap chèche kalite opòtinite sa yo – Jounen Eleksyon – pi bon ankò, jou fèt, pi 
bon ankò, Jounen Kous Boston, pi bon ankò. Peryòd ki gen gran enpòtans pou peyi a 
prezante sib ki patikilyèman apetisan e ki atiran pou gwoup èn yo, e nou konprann sa e 
n ap reponn kòmsadwa. 
 
Jounalis: Nan eleksyon sa sanble gen tout kalite tantatic pa gwoup etranje s pou eseye 
{pa tande} chaj ke Rus yo t ap pirate divès òdinatè pou eseye devwale bagay ki te fè 
pati Pati Demokrat la, enfliyanse fason elekson an dewoule, kijan w santi w osijè de sa, 
antanke yon taktik {pa tande}? 
 



Gouvènè Cuomo: Mwen panse se yon taktik diferan pou menm estrateji a. Sa yo 
reyèlman vle se twouble demokrasi nan peyi sa. Se sa ki fè yo fou, sa ki reyèlman 
ofanse yo, se demokrasi k ap fonksyone nou an. Nenpòt lè yo ka twouble demokrasi a, 
se objektif final yo. Jounen Eleksyon – egzèse Demokrasi sa, gran fèt demokrasi sa – 
sètènman sa ap reprezante yon sib pou yo, e sètènman n ap prè. 
 
New York te pran mezi sa yo pou kenbe Nouyokè yo an sekirite rive nan Jounen 
Eleksyon an:  

 

 Gad Nasyonal New York la rete an alèt elve apre atanta Chelsea yo ki gen plis 
pase 700 twoup an fonksyon nan rejyon Metwopolitèn New York la. 
 

 Polis Eta New York la genyen senk Ekip Repons Operasyon Espesyal (Special 
Operations Response Teams) rejyonal, ansanm ak Inite Eliminasyon Bonm 
(Bomb Disposal Units) ak 90 brigad kanin pou reponn a tout ensidan ki ka rive 
nan tout eta a. Tout twoup yo, ki enkli twoup ransèyman yo an alèt e yo gen 
enstriksyon pou rete vijilan. 
 

 Inite Analiz Sibènetik, Sant Ransèyman Eta New York (New York State 
Intelligence Center's Cyber Analysis Unit) la ap kowòdone ak Konsèy Elektoral 
Eta (State Board of Elections) a, Ministè Sekirite Enteryè (Department of 
Homeland Security) federal la ak FBI pou siveye menas yo jiska 9 novanm. 
Anplis, yo te mete liy ijans Sant Ransèyman an disponib 24 sou 24 pou Konsèy 
Elektoral la nan ka gen yon atak sibènetik.  
 

 Sèvis Enfòmatik Eta New York la ap siveye tout menas sibènetik potansyèl ki 
lye ak Jounen Eleksyon an. Chèf Sekirite Enfòmasyon Eta a te rasanble yon ekip 
repons ki konpoze ak ekspè nan divès disiplin e l ap kowòdone yon pon 
konferans tout jounen ki pèmèt kominikasyon san entèripsyon ant pèsonèl kle 
ajans lan.  
 

 Sant Operasyon Ijans Eta New York (New York State Emergency Operations 
Center) la ap sou mod Siveyans Amelyore soti lendi 7 novanm rive mèkredi 9 
novanm.  

 
 
“Si Ou Wè Yon Bagay, Di Yon Bagay”  
 
Nap fè Nouyòkè yo sonje pou yo rete vijilan nan antouraj yo, epi rapòte nenpòt aktivite 
ki parèt sispèk. Yo ka repòte nan Sant Lit Kont Teworis (Counter Terrorism Center) nan 
Sant Ransèyman Eta New York (New York State Intelligence Center) la atravè liy 
konsèy sou teworis li a: 1-866-SAFENYS (1-866-723-3697); oswa pa kourye 
elektwonik: ctcenter@nysic.ny.gov. 
 
Yo ka repòte tou atravè App “Ou wè yon Bagay, Voye yon Bagay” la (“See Something, 
Send Something”). 

mailto:ctcenter@nysic.ny.gov
https://www.ny.gov/programs/see-something-send-something
https://www.ny.gov/programs/see-something-send-something

